КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаын ведомственнöй торъя мога уджтасъяс лöсьöдöм, вынсьöдöм да збыльмöдöм йылысь положение вынсьöдöм йылысь" Коми Республикаса Правительстволöн 2006 во май 19 лунся 118 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "Коми Республикаын ведомственнöй торъя мога уджтасъяс лöсьöдöм, вынсьöдöм да збыльмöдöм йылысь положение вынсьöдöм йылысь" Коми Республикаса Правительстволöн 2006 во май 19 лунся 118 №-а шуöмö татшöм вежсьöмъяс:

Коми Республикаын ведомственнöй торъя мога уджтасъяс лöсьöдöм, вынсьöдöм да збыльмöдöм йылысь положение йылысь положениеын, мый вынсьöдöма шуöмöн (содтöдын):

1) І юкöдлöн 4 пунктса "з" подпунктын "виччысяна донъялöм" кывъяс вежны "донъялан методика" кывъясöн;
2) ІІ юкöдын:
а) 15 пунктса мöд абзац киритны;

б) 16 пунктын:

"кор воас" кыв бöрын содтыны "ошкана"  кыв;
", ведомственнöй торъя мога уджтас бала сылы сетöм корöмъяслы лöсялöм йылысь" кывъяс киритны;
содтыны татшöм абзац:

"Кор ведомственнöй торъя мога уджтас баласö бöр бергöдöны бурмöдöм вылö Коми Республикаса олöмö пöртысь власьт орган Коми Республикаса экономика сöвмöдан министерстволысь своднöй кывкöртöд воан лунсянь дас календарнöй лун чöжöн бурмöдö ведомственнöй торъя мога уджтассö воöм пасйöдъяссö да вöзйöмъяссö тöд вылö босьтöмöн да мöдöдö бурмöдöм ведомственнöй торъя мога уджтас баласö выльысь видлалöм вылö ведомственнöй торъя мога уджтас бала видлалöм вылö индöм пöрадок серти.
Ведомственнöй торъя мога уджтас бала медводдзаысь видлалöм бöрын сетöм пасйöдъяссö да вöзйöмъяссö кö Коми Республикаса олöмö пöртысь власьт органöн тöд вылö босьтöма, ведомственнöй торъя мога уджтас бала вöзйыссьö вынсьöдöм вылö. Выль подувъяс серти бурмöдöм вылö ведомственнöй торъя мога уджтас бала бергöдны оз позь.
Ведомственнöй торъя мога уджтас бала кузя видзöдласъясыс кö торъялöны, Коми Республикаса экономика сöвмöдан министерство, Коми Республикаса сьöм овмöс министерство да лöсялана ведомственнöй торъя мога уджтас бала лöсьöдысь Коми Республикаса олöмö пöртысь власьт орган петкöдлысьясысь чукöртчö сöгласуйтысь комиссия.";
в) 17 пункт гижны тадзи:

"17. Ведомственнöй торъя мога уджтас вынсьöдсьö куим воöдз кадколаст вылö Коми Республикаса олöмö пöртысь власьт органлöн тшöктöдöн. Коми Республикаса олöмö пöртысь власьт органлöн тшöктöд копия сетсьö Коми Республикаса экономика сöвмöдан министерствоö да Коми Республикалöн сьöм овмöс министерствоö.";
г) юкöдö содтыны татшöм 18.1 пункт:

"18.1. Уджтас финансируйтöмлысь öтув мындасö содтан (чинтан) юкöнын ведомственнöй торъя мога уджтасö пыртöм вежсьöмъяссö колö сöгласуйтны Коми Республикаса сьöм овмöс министерствокöд.
Уджтас финансируйтöмлысь öтув мындасö содтан (чинтан) юкöнын вежсьöмъяссö, мый серти вежсьö уджтаслöн медшöр мог, могъяс, колö сöгласуйтны Коми Республикаса экономика сöвмöдан министерствокöд Коми Республикаса сьöм овмöс министерствокöд сöгласуйтöм бöрын.
Ведомственнöй торъя мога уджтаслысь эффективносьтсö донъялöм могысь вöдитчана индикаторъяссö, уджтаслысь виччысяна кывкöртöдъяссö да показательяссö позьö корректируйтны вонас öтчыдысь (тайö финансöвöй во заводитчигöн). Сетöм вежсьöмъяссö колö сöгласуйтны Коми Республикаса экономика сöвмöдан министерствокöд.
Ведомственнöй торъя мога уджтасö вежсьöмъясыс вынсьöдсьöны Коми Республикалöн олöмö пöртысь власьт органса тшöктöдöн. Коми Республикалöн олöмö пöртысь власьт органса тшöктöд копияыс  сетсьö Коми Республикаса экономика сöвмöдан министерствоö да Коми Республикаса сьöм овмöс министерствоö.";

3) ІІІ юкöдын:

а) 21 пунктын "индöм ногöн" кывъяс киритны;

б) 23 пункт киритны;

4) IV юкöдын:

а) 25 пунктын "Коми Республикаса экономика сöвмöдан министерство тайö Положениелöн 14 пунктын индöм пöрадок серти мöдöдö ведомственнöй торъя мога уджтаслы экспертиза нуöдöм могысь Коми Республикалöн сьöм овмöс министерствоö ведомственнöй торъя мога уджтас олöмö пöртöм йылысь отчёт, мый подув вылын" кывъяс киритны; 

б) 26 пунктын "тайö Положениелöн 25 пункт серти нуöдöм экспертизалöн кывкöртöдъяс подув вылын" кывъяс киритны.

2. Тайö шуöмыс вынсялö сійöс официальнöя йöзöдан лунсянь.
Коми Республикаса Юралысьöс

Медводдза вежысь                                                                               П.Орда

Сыктывкар

2008 вося апрель 10 лун

80 №

вудж. Исакова

3 632 пас

